
Sakski ministerski prezident Stanisław Tilich (srjedźa) zeńdźe so dnja 13. meje w statnej ken-
cliji w Drježdźanach ze zastupjerjemi Domowiny k rozmołwje. Na njej wobdźělichu so (wotl.) 
městopředsydka Domowiny Judith Wałdźic, statny sekretar w kultusowym ministerstwje 
Herbert Wolff, předsyda Domowiny Dawid Statnik, jednaćel Domowiny Bjarnat Cyž, minis-
terka za wědomosć a wuměłstwo prof. Sabine von Schorlemer a wjednica Rěčneho centruma 
WITAJ dr. Beata Brězanowa. Temy běchu mjez druhim zawjedźenje 2plus jako kubłanski 
koncept, koncept ministerstwa za wědomosć k pozbudźowanju do wužiwanja serbskeje rěče 
w zjawnosći a wobzamknjenja 16. hłowneje zhromadźizny Domowiny. foto: statna kenclija

W dźěle zwjazkoweho předsydstwa, 
jeho prezidija a wuběrkow njeńdźe wo 
to, so wosobinsce „někak“ přez legi -
slatiwnu dobu dóstać. Ze zwólni-
wosću, w třěšnym zwjazku sobu-
skutkować, přewozmje jednotliwc 
tež winowatosć, swoje zajimy wróćo 
stajić, zamołwitosć za rozsudy a z tym 
zwjazane dźěło přewzać a wosebje, so 
wo dobro serbskeho luda prócować. 
W tutym nastupanju spočatnje mje-
nowane hrónčko přitrjechja: Mamy 
so stajnje zaso znowa wusměrić a so 
jako gremij znowa wunamakać. 
Za prěnje posedźenje Zwjazkowe-
ho předsydstwa Domowiny tuž, w 
tym běše sej zašły prezidij hižo do 
hłowneje zhromadźizny přezjedny, je 
wažne, zo so mjezsobu zeznajemy a 
tak přijomnu a wotewrjenu klimu za 
dźěło tworimy. Na to smy při plano-
wanju konstituowaceho posedźenja 
zwjazkoweho předsydstwa dźiwali. 
Posedźenje same, kiž wotmě so dnja 
20. apryla w Budyšinje, wobsteješe 
tuž z poměrnje wulkeho dźěla infor-
macijow. Jako prěnje so čłonojo gre-
mija předstajichu. Potom předstajištej 
so zarjad Domowiny a wjednistwo 
RCW. Tole słužeše tež zwobraz-
njenju wotběhow a rozłoženju, na 
koho měli so čłonojo gremija w kaj-
kim padźe wobroćić a štó je jim při 
prašenjach z partnerom. 
W přichodnym dźělu rozłožichu so 
prawniske zasady a jednanske po r-
jady, zo bychu čłonojo zwjazkowe-
ho předsydstwa zhonili, po kotrych 
zasadach so dźěło rjaduje. Hakle po 
tym zahaji gremij swoje wobsahowe 
dźěło, při čimž bě dosć chwile za 
naprašowanja a rozłožowanja k jed-
notliwym dypkam . Za přichod skut-
kowanja Domowiny je tole dopokaz 
dalšeje transparency: Jednotliwc a 
jeho prašenja steja dale w srjedźišću 
gremijoweho dźěła. Jeničce z do-
k ładnymi informacijemi hodźa so 
kmane rozsudy tworić. Přeju sej, zo 
bychu wšě serbske gremije tutomu 
přikładej slědowali – w zmysle do-
breje serbskeje zhromadnosće.  
 Dawid Statnik, předsyda Domowiny

Stajnje znowa so wunamakać

Berlin. Zwjazkowy prezident Joa-
chim Gauck witaše dnja 25. apryla 
mjeńšinowu radu štyrjoch awtochto-
nych narodnych mjeńšin Němskeje na 
rozmołwu w Berlinskim hrodźe Belle-
vue. W radźe su organizacije štyrjoch 
připóznatych awtochtonych narod-
nych mjeńšin w Němskej zjednoćene: 

- Danojo, zastupjeni přez Sydsles -
 vigsk Forening (SSF) a Južnošles-
 wigski wolerski zwjazk (SSW),
- němscy Sinti a Roma, zastupjeni  
 přez Centralnu radu němskich 
 Sinti a Roma,
- Frizojo, zastupjeni přez Seelter 
 Buund Saaterfrizow a Frasche
 Rädj/Radu Frizow, sekcija sewjer
 Sewjerofrizow a
- Serbja, zastupjeni přez Domowinu.

Jich zastupjerjo, mjez nimi předsyda 
Domowiny Dawid Statnik, jednaćel 
Bjarnat Cyž a Kito Ela jako čłon mjeń-
šinoweje rady, předstajichu zwja z-
kowemu prezidentej situaciju swo jich 
mjeńšin, swoje organizacije a rozło-
žichu wužadanja, před kotrymiž małe 
ludy w Němskej a w Europje steja.
Mjeńšinowa rada planuje nalěto 2014 
zhromadnje z partnerami w Berlinje 

zwjazkowu konferencu narodnych 
mjeńšin. Tuta ma swoje wuchadźišćo 
w předłoze čo. 17/11638, kotruž je 
Zwjazkowy sejm 2012 składnostnje 
20-lětneho doporučenja k podpisanju 
Europskeje charty regionalnych abo 
mjeńšinowych rěčow wobzamknył. 
Předłoha wobsahuje dźesać žadanjow 
zwjazkowemu knježerstwu a krajam. 
Dawid Statnik praji, zo ma klětu pla-
nowana konferenca słužić sensibiliza-
ciji němskeje ludnosće, zapósłancow 
a zastojnikow za situaciju, naležnosće 
a wočakowanja narodnych mjeńšin. 
„Škit rěčow a spěchowanje mjeńšin 
njeměli temy jenož přisłušnikow 
mjeńšin wostać“, tak Statnik. 
Předsydka Rady Frizow, sekcije se-
wjer, Ilse-Johanna Christiansen, doda: 
„Jako mjeńšiny njejsmy jenož folklo-
ra a njewohrožujemy tež stabilitu w 
Europje. Dyrbimy a budźemy tež naš 
hospodarski, wědomostny, medialny a 
intelektualny potencial pokazować.“ 
Na kóncu zetkanja rozžohnowa 
so zwjazkowy prezident Gauck z 
předsydu Domowiny D. Statnikom ze 
serbskim „božemje“.
  J. Wałdźic/B. F.

Planuja konferencu narodnych mjeńšin

Nowe zwjazkowe předsydstwo wuzwolene
Wjerbno bě dnja 23. měrca hosći
ćel 16. hłowneje a wólbneje zhro
madźizny Domowiny, na kotrejž 
so 149 delegatow ze wšěch župow 
a towarstwow wobdźěli. Mjez čest
 nymi hosćimi běchu zapósłancy 
zwjazkoweho sejma a krajneju 
sej mow Sakskeje a Braniborske
je. Postrowy braniborskeho knje
žerstwa sposrědkowa ministerka za 
wědomosć profesorka Sabine Kunst. 
Dalše postrowy přednjeseštaj kraj-
ny rada wokrjesa SprjewjaNysa 
Harald Altekrüger a zapósłanc 
zwja zkoweho sejma profesor Mar-
tin Neumann. 

Z rozprawy předsydy
Rozprawu předsydy wo dźěławosći 
Domowiny po 15. hłownej zhromadźi-
znje a w jubilejnym lěće Domowiny 
poda Dawid Statnik. Zjimajo wón 
praji: „Wobhladamy-li sej lisćinu kan-
didatow za zwjazkowe předsydstwo, 
zwěsćamy, zo njejsmy  přichodnu ge-
neraciju jenož narěčeli, ale ju tež za 
dźěło w Domowinje zahorili. ... Serb-
stwo so wuwiwa, a tež Domowina dyr-
bi so dale wuwiwać. Dale wobstejace 
nadawki su na př.: 
- załožbowu rady jeničce ze serb-  
 skich zastupjerjow wutworić, 
- Domowinje prawo skóržby we 
 wšitkich naležnosćach Serbow 
 zmóžnić, 
- skónčnje krute městno w roz hłoso-  
 wej radźe MDR dóstać.
Tola nowe časy přinjesu tež nowe 
wobstejnosće a wužadanja. Sydlen-
ski rum je drje škitne pasmo Serbow, 
ale w času globalizacije dawno hižo 
nic mjeza skutkowanja Domowi-
ny. Iniciatiwy, kaž na přikład ‘Stup 
dale’ w Drježdźanach a druhe zwon-
ka Łužicy, chcemy a budźemy po 
našich móžnosćach dale podpěrać a 
spěchować. Akcije jednotliwcow, kaž 
‘A serbsce?’, nam pokazuja, zo dyrbi-
my sej sami wuwědomić, što chcemy 
a kak tole zhromadnje z komunalny-
mi zarjadnišćemi zmištrujemy. Tola 
tež nutřkotowarstwowym diskusijam 
njeměli so wuhibać. 
Prašenje do přichoda je, kajki model 
wólbow faworizujemy. Namjetuje 
so, w přichodźe mandaty a gremije 
w Domowinje přez čłonske wólby 
wuzwolić. Z tym bychmy zastupje-
rjow dale a sylnišo legitimowali. Ze 
šěrokim a transparentnym modelom 

nutřkownych wólbow by so móhło 
dale přemyslować, hač njewolimy 
radźićelow Załožby za serbski lud na 
podobne wašnje a hač njenałožujemy 
tole tež za zastupjerjow Serbskeju ra-
dow krajow Sakskeje a Braniborskeje. 
Zdobom měła so w tutym zwisku róla 
přirodneho čłona Domowiny rozjasnić 
a forma sobuskutkowanja zrjadować. 

Z mjenowanej diskusiju chcemy za 
Domowinu hišće sylnišu akceptancu 
mjez Serbami docpěć. Trjebamy wu-
ske styki k našej bazy, k Domowinskim 
skupinam a towarstwam, zo bychmy 
našim čłonam zas a zaso zaměry našeje 
narodneje organizacije zbliželi, jich do 
sobudźěła wabili, sej jich bazowe dźěło 
česćili a nic naposledk nowych čłonow 
do našich rjadow nawabili ...   
‘Serbski čołm’ so čumpa, wichor do nje-
ho přima a hrozy strach, zo so zwróći. 
My pak měli wodźidło kruće dźeržeć, 
so tež na młodych ludźi zepěrać a na 
nowe ideje twarić. Přeju nam wšěm 
dale móc a wutrajnosć za wodźenje 
našeje jeničkeje łódźe – za zaručenje 
Serbow přichoda.“

Nowowólby organow Domowiny
Dawid Statnik bu znowa jako předsyda 
Domowiny wuzwoleny. 
Wón wukonješe tute zastojnstwo hižo 
z lěta 2011 čestnohamtsce. Nětko 
dóstawa tajke zarunanje, zo móže 
cyłodnjowsce za Domowinu dźěłać.
Za městopředsydow Domowiny wu-
zwolichu delegaća Judith Wałdźic a 
Marka Hančika. 
Nowemu zwjazkowemu předsydstwu 
přisłušeja dale: 
- Margitta Altkrügerowa (Serbske  

 šulske towarstwo)
- Stefan Anders (župa Kamjenc)
- Wito Bejmak (Spěchowanski kruh  
 za serbsku ludowu kulturu)
- Jan Bělk (Zwjazk serbskich   
 wuměłcow)
- Marcel Brauman (Towaršnosć za  
 spěchowanje Serbskeho ludoweho  
 ansambla)
- Guido Budar (Towarstwo Cyrila a  
 Metoda)
- Hanka Budarjowa (Zwjazk za serb- 
 ski kulturny turizm)
- Monika Cyžowa (Zwjazk   
 serbskich rjemjeslnikow a   
 předewzaćelow)
- Zala Cyžowa (župa Kamjenc)
- Jenifer Dünnbierojc (župa Dolna  
 Łužyca z. t.)
- Kito Ela (župa Dolna Łužyca z. t.)
- Milan Funka (Serbski Sokoł)
- Roman Grzyb (župa Wojerecy)
- Manfred Hermaš (župa Běła   
 Woda/Niska)
- William Janhoefer (župa Dolna  
 Łužyca z. t.)
- Tomaš Jurk (Zwjazk serbskich  
 studowacych)
- Marcus Kóńcaŕ (župa Dolna   
 Łužyca z. t.)
- Judit Kubicec (Zwjazk serbskich  
 spěwarskich towarstwow)
- Jurij Łušćanski (Maćica Serbska)
- Chrysta Meškankowa (Towarstwo  
 Cyrila a Metoda)
- dr. Madlena Norbergowa (župa  
 Dolna Łužyca z. t.)
- Jan Nuk (župa Budyšin)
- Diana Pawlikowa (Serbske   
 młodźinske towarstwo Pawk)
- Jana Pětrowa (župa Budyšin)
- Enrico Šołta (župa Wojerecy)
- Katrin Suchec-Dźisławkowa
 (Towarstwo za spěchowanje serb-  
 skeho kulturneho a informaciskeho  
 srjedźišća w Barlinje).
Jako čłonojo rewizijneho wuběrka 
buchu woleni:
- Florian Brězan
- Měrćin Mark 
- Pětš Petrick
- Dirk Šewc
- Marko Wjesela.
Jako čłonojo změrcowskeho wuběrka 
wuzwolichu so:
- Jěwa-Marja Čornakec
- dr. Ludwig Ela
- Joachim Glücklich
- Hajko Kozel
- Gabriela Korchowa.

Předsyda wólbneho wuběrka Krěsćan 
Korjeńk gratuluje Dawidej Statnikej, kiž 
bu z 96,5 procentami hłosow znowa jako 
předsyda Domowiny wuzwoleny (wotlěwa).

Wobzamknjenja
Na namjet předsydy Dawida Statnika 
wobzamknychu delegaća:

„Delegaća 16. hłowneje zhromadźizny 
Domowiny přiwozmu rozsudy zwjaz-
koweho předsydstwa čo. 181, 183 

Dźěłowe směrnicy wobsahuja najwažniše nadawki, kiž su wusměrjene na dalše skrućenje Domowiny w do-
talnej prawniskej formje jako njewotwisny a samostatny zwjazk Serbow a třěšny zwjazk serbskich towar
stwow Del njeje a Hornjeje Łužicy kaž tež zastupjerki zajimow serbskeho ludu. Wone postajeja ćežišćowe 
pola dźěławosće Domowiny za dobu hač do 17. hłowneje zhromadźizny Domowiny w lěće 2015. Wone su tuž 
zakład zhromadneje dźěławosće wšitkich w Domowinje zjednoćenych narodnych mocow w prěnjej połojcy 
legislatiwneje doby 2013 – 2017. 

Čłonojo noweho zwjazkoweho předsydstwa (wotlěwa) T. Jurk, G. Budar, M. Hančik, J. Kubicec, J. Bělk, D. Pawlikowa, H. Budarjowa, 
M. Hermaš, Chr. Meškankowa, D. Statnik, J. Wałdźic, J. Pětrowa, M. Kóńcaŕ, Z. Cyžowa, K. SuchecDźisławkowa, K. Ela, J. Łušćanski, 
dr. M. Norbergowa, W. Bejmak, J. Dünnbierojc, J. Nuk, W. Janhoefer, M. Brauman a M. Funka. foto: Domowina

Dźěłowe směrnicy Domowiny za lěta 2013 - 2015

1. Spěchowanje serbskeje rěče
1.1. Domowina wutwori w swojim 
zarjedźe hač do 17. hłowneje zhro-
madźizny 2015 znowa městno refe-
renta/ki za kubłanje a młodźinu.
1.2. Hižo w směrnicach Domowi-
ny lěta 2007 formulowany nadawk 
wu  two rjenja kubłanskeje syće z 
wosebito sćemi Hornjeje a Delnje-
je Łužicy ma so hač do kónca 2015 
zwoprawdźić.
1.3. Domowina zestaja katalog rěč 
spěchowacych naprawow, diferenco-
wany po regionach. Spjelnjenje dotal-
nych naprawow ma so wuhódnoćić a 
nowe naprawy maja so na hospodar-
ske lěto wusměrjene nadźěłać abo 
wudospołnić.
1.4. Domowina dale kritisce přewo-
dźuje dalewuwiće koncepta 2plus jako 
zawjazowacu wuwučowansku meto-
du w Sakskej. Žada sebi hromadźe ze 
Serbskej radu nowelěrowanje wuwje-
dźenskeho postajenja šulskeho za-
konja za serbski sydlenski rum Saks-

keje. W Braniborskej ma so status 
WITAJ-wučby jako wotchilaca orga-
nizatoriska forma wučby na zakładźe 
dokładneje ewaluacije změnić na re-
gularnu bilingualnu wučbu.
1.5. Domowina podpěruje dalše pro-
  fi lowanje Rěčneho centruma WITAJ 
jako srjedźišćo pedagogiskich posłu-
žbow a slědźenjow na dobro dalšeho 
spěchowanja serbskeje rěče. RCW 
při hotuje hromadźe z druhimi part-
nerami kubłanske zarjadowanje k 
rěčnemu planowanju.
1.6. Zwjazkowe předsydstwo stara 
so dale wo runoprawosć při wužiwanju 
delnjo- a hornjoserbšćiny (na přikład 
w materialijach).

2. Skrućenje a dalewuwiće Do-
mowiny po 100. róčnicy jeje 
załoženja
2.1. Domowina zdźěła sej z pomo-
cu dokładneje nutřkotowarstweje a 
zjawneje diskusije nowy naročny pro-
gram „Domowina 2025“ ke skrućenju 

a dalewuwiću Domowiny pod hesłom 
„zamołwitosć – wotewrjenosć – 
zwjazanosć“. Programowa komisija 
dale skutkuje, nawjeduje diskusij-
ny proces a předpołoži přichodnej 
hłownej zhromadźiznje doskónčny 
naćisk noweho programa ke schwa-
lenju.
2.2. Domowina dorozumi so wo no-
wych formach zapřijeća cyłeho čłon-
stwa a dalšich Serbow kaž tež přećelow 
Serbow do zhromadneho dźěła. Wose-
bje dodiskutuje namjetaj za prawólby 
čłonstwa a za naprašowanje čłonstwa 
k bytostnym prašenjam Domowin-
skeho a narodneho dźěła.
2.3. Domowina zwoprawdźa zaměr-
nje wšitke nadawki ze swojeho kon-
cepta k polěpšenju nutřkowneje a 
wonkowneje komunikacije. Wosebje 
wužiwa sylnišo móžnosće digital-
neje komunikacije. Wabi zaměrnje 
nowych čłonow do swojich rjadow a 
podpěruje nastaće nowych skupinow 
a towarstwow.

a 184 a zakónča z tym diskusiju wo 
prawniskej formje zastupnistwa serb-
skich zajimow. Z tutoho rozsuda 
wurosćace žadanja k skrućenju Do-
mowiny maja być ze zakładom za na-
rodno-politiske skutkowanje třěšneho 
zwjazka.“

Hłowna zhromadźizna schwali to-
horunja změnjene wustawki, wo-
zjewjene pod www.domowina.de, a 
dźěłowe směrnicy za dobu hač do 17. 
hłowneje zhromadźizny Domowiny w 
lěće 2015, wozjewjene w tutym čisle 
Našeje Domowiny.

dale na str. 4

3. Rozšěrjenje sobu- a samo-
postajowanskich prawow serb-
skeho ludu
3.1. Na zakładźe wobzamknjenja 15. 
hłowneje zhromadźizny Domowiny 
k rozšěrjenju sobupostajowanskich 
a samopostajowanskich prawow w 
naležnosćach serbskeho ludu a złožujo 
so na rozsud wo skrućenju Domowiny 
jako připóznata zastupjerka zajimow 
serbskeho ludu po § 5 Serbskeho 
zakonja Sakskeje a hladajo na § 4a 
naćiska k nowelěrowanju Serbskeho 
zakonja Braniborskeje wona swoje 
prócowanja směrodajnje pokročuje. 
K tomu sej žada nowelěrowanje wot-
powědnych zakonjow, postaje njow a 
zrěčenjow.
3.2. Domowina so za to zasadźuje, 
zo legitimuja čłonow Serbskeju radow 
Braniborskeje a Sakskeje za wólbnu 
dobu 2014-2019 bjezwuwzaćnje Ser-
bja na zakładźe zakonskeho rjadowan-
ja, kiž ma so wotpowědnje stworić.
3.3. Domowina so prócuje wo změnu 
statneho zrěčenja wo Załožbje za serb-
ski lud, kotraž zmóžni, zo so Rada 
Załožby za serbski lud za nowu wólb-
nu dobu 2015-2019 bjezwuwzaćnje ze 
Serbow skonstituuje. Statni zastupjer-
jo měli z dohladowanskej radu jenož 
hišće wužiwanje srědkow po płaći-
wych předpisach kontrolować.
3.4. Domowina podpěruje nowe lě-
rowanje Braniborskeho serbskeho za-
konja.

4. Spěchowanje serbskeje kultury
4.1. Domowina so dale za to zasa-
dźuje, zo so zarjadniska podpěra za 
kulturne aktiwity a projekty na bazy 
skónčnje rjaduje. K zaručenju dosa-
haceho financowanja projektowych 

a zarjadniskich potrjebow prócuje so 
Domowina wo nowelěrowanje financ-
neho dojednanja, kotrež tež inflacisku 
ratu zapřija.
4.2. Domowina budźe z hosćićelku 
swětoweho kongresa CIOFF (to je 
swětowy zwjazk za organizaciju fol-
klornych festiwalow) w lěće 2014 we 
Łužicy. We wuskim zhromadnym dźěle 
z kulturnymi akterami a zamołwitymi 
prezentuje wona zastupjerjam z cyłeho 
swěta wukonliwosć serbskeho ludowe-
ho wuměłstwa.
4.3. Domowina je w dalšim proce-
su zesylnjenja samopostajowanskich 
prawow serbskeho ludu k přewzaću 
nošerstwa serbskich kulturnych institu-
cijow zwólniwa.

5. Hospodarske a infrastruktu-
relne naležnosće:
5.1. Domowina prócuje so dale wo 
to, zo so wobkedźbuja serbske zaji-
my w dalšim planowanskim procesu 
za dalewjedźenje brunicoweje jamy 
Wochozy. Podpěruje župu Běła Woda/
Niska při prócowanjach wo zachowan-
je a sylnjenje serbskeje substancy pod 
wuměnjenjemi dołhodobneho wudo-
bywanja brunicy.
5.2. Domowina zasadźuje so za to, zo 
so serbske zajimy při dalšim wuwiću 
Łužiskeje jězoriny wobkedźbuja.
5.3. Domowina pokročuje ze sobu-
dźěłom w modelowym regionje Hor-
nja Łužica-Delnja Šleska w zwisku z 
trěbnymi naprawami k lěpšemu wob-
kedźbowanju wužadanjow demografi-
skeho wuwića.

6. Zhromadne dźěło z legislatiwu 
a eksekutiwu wšěch runin
6.1. W přihotach na komunalne wól-

Delegaća župy Delnja Łužica we Wjerbnje. fota str. 2 a 4: J. Helgest

by w lěće 2014 podpěruje Domowi-
na serbske wolerske zjednoćenstwa a 
dalšich serbskich kandidatow. Prócuje 
so wo prawidłowne wothłosowanje 
z (nowowuzwolenymi) komunalny-
mi parlamentami a zamołwitymi za 
serbske naležnosće.
6.2. Domowina podpěruje nowowu-
tworjenje poradźowacych gremijow 
na polu serbskich naležnosćow poboku 
wokrjesow a komunow we wólbnej do-
bje 2014-2019 w Braniborskej a Sak-
skej. Prócuje so wo stajne a spomóžne 
zhromadne dźěło z nimi a wo wuměnu 
nazhonjenjow.
6.3. Domowina wudźěła za wól-
by krajneju sejmow Braniborskeje a 
Sakskeje w lěće 2014 wočakowanja na 
polu serbskich naležnosćow a nawjaza 
trěbne kontakty z nowowuzwolenymi 
zapósłancami a gremijemi.

6.4. Domowina zasadźuje so sylnišo 
za runohódne wužiwanje serbšćiny w 
zjawnym žiwjenju serbskeho sydlens-
keho ruma. Poradźuje zjawne zarjad-
nistwa při zaručenju dwurěčnych pom-
jenowanjow na zakładźe płaćiwych 
předpisow a při wuporjedźenju zmyl-
kow w serbskich napisach. Domowina 
podpěruje zaměrne zwoprawdźenje 
„Plana naprawow Sakskeho statne-
ho knježerstwa k pozbudźowanju do 
wužiwanja serbskeje rěče“ a zasadźuje 
so za wotpowědne konkretne naprawy 
krajneho knje žerstwa Braniborskeje. 
Zwoprawdźenje tutych směrnicow 
koordinuje zwjazkowe před sydstwo z 
pomocu swojeho prezidija a swojich 
dźěłowych wuběrkow.
Sobustawske župy a nadregionalne to-
warstwa so do přesadźenja nadawkow 
zapřijeja. 

Marko Hančik je jedyn z dweju město před
sydow. Wón dźěła jako biologa w Choćebuzu.

Wobhladaš-li sej rozprawy někotrych 
medijow wo 16. hłownej zhromadźiznje 
Domowiny, maš zaćišć, zo je so tam 
wěsty eklat stał. Měnju pozdatnje 
„horcu“ diskusiju nastupajo rozsud, z 
kotrymž skónčichu delegaća diskusije 
wo móžnym modelu zastupnistwa Ser-
bow. Zakład toho běše rozsud hłowneje 
zhromadźizny z lěta 2011, zo měli wo 
tym w našim čłonstwje diskutować. 
Wobsahowy zakład tworješe podłožk 
dźěłoweje skupiny Załožby za serbski 
lud „korporacija zjawneho prawa“, w 
kotrymž pokazaštej so alternati wje: 
pak skrućenje Domowiny jako to-
warstwo, pak přetworjenje Domowiny 
do korporacije zjawneho prawa. Tute 
přemyslowanje wowliwowaše dalša 
mysl, kotruž iniciatiwna skupina „serb-
ski sejmik“ faworizuje. Je sej Domowi-
na nětko „pranc“ nadawała? Po mojim 
měnjenju nic: 

1. Wo najlěpšim juristiskim mode-
lu zastupnistwa Serbow smy tež na 
wšelakich runinach w Domowi-
nje wospjet diskutowali. Hižo w lěće 
1990 bě prašenje, kotru formu zastup-
nistwa měli Serbja wolić. Bjezdwěla 
zwěsćamy, zo njeje towarstwowa 
struktura najwyše legitimowane za-
stupnistwo, tola njeměli zabyć, zo 
trjebaš za wólby zastupnistwa tež wo-
lerja-jednotliwca. Hdyž pak njemóžeš 
Serba jako wolerja zwěsćić (prawniska 
zasada je swoboda wuznaća, to rěka, 
žadyn zarjad njesmě narodnosć zwěsćić 
abo zapisać), je ćežko, wólby přewjesć. 
To samsne płaći za móžne teritorialne 

přemyslowanja: Jeli by wjetšina (na př. 
wšitcy wobydlerjo Łužicy, hačrunjež je 
podźěl Serbow wočiwidnje mjeńši hač 
podźěl druhich) zastupnistwo mjeńšiny 
woliła, njeby wuslědk hižo awtenti-
ski a realistiski „serbski“ był. Z toho 
wuchadźa, zo njeje „zastupnistwo“ 
jeničce honjenje za legitimaciju ze stron 
wolerja, ale wosebje tež awtentiskosće 
wólbow. Tole běše stajnje konsens mjez 
Serbami w dotalnych diskusijach.

2. Diskusija – wšojedne, štó je ju wjedł 
– njeje so w ludźe přimniła.Twjerdźi so 
samo, zo je „elitarna“. Kak pak chceš 
diskusiju wo zastupnistwje ludu bjez 
ludu wjesć?

3. Zwjazkowe předsydstwo je roz-
su dźiło, a to po diskusiji na zjawnym 
posedźenju dnja 4. julija 2012 we Wo-
jerecach: zo faworizuje so dale towarst-
wowy model (wobzamknjenja čo. 181- 
184). Na tutym wječoru bu na zakładźe 
předchadźaceje diskusije wotpowědna 
papjera dźěłoweje skupiny Załožby za 
serbski lud rozłožena.

4. Hłowna zhromadźizna Domowiny 
ma po wustawkach nadawk, dotalne 
zwjazkowe předsydstwo wuwjazać 
a nowe wolić. Wuwjazanje stawa so 
na zakładźe schwaleneje rozprawy 
wo dźěławosći. Lětuša hłowna zhro-
madźizna Domowiny měješe tež w 
tutym zwisku rozsudy zwjazkoweho 
předsydstwa čo. 181-184 k modelej 
zastupnistwa wobkrućić. Potajkim sta 
so rozsud wo zastupnistwje hižo w 

lěće 2012 a hłowna zhromadźizna je 
jón jeničce hišće raz potwjerdźiła. By-
li lětuša hłowna zhromadźizna tutu 
temu dale wotewrjenu wostajiła – kak 
měła potom dźěławosć zwjazkoweho 
předsydstwa schwalić, gremij wuwjazać 
a nowowólby přewjesć?

5. Bě prawje, zo je so diskusija wjedła. 
Jednotliwcy su so słowa jimali a su – 
byrnjež to medije zdźěla hinak reflek-
towali – tež wotmołwy dó stali. Tole 
wuchadźa tež z protokola hłowneje 
zhromadźizny. Byrnjež so wjetšina 
słowa njejimała – štó chcył nětkole 
twjerdźić, zo wona wjetšina tež njewě, 
wo čim je rozsudźiła. To po mojim 
měnjenju kóždeho delegata zjaw nje 
diskredituje, štož njewotpowěduje 
demo kratiskim zasadam, z kotrymiž 
dyrbiš tež připóznawać, zo ma druhi 
hinaše měnjenje.

6. Rozsud wo namjeće bě jasny: Dwě 
třećinje přitomnych stej za rozsud 
hłosowałoj (wot 149 hłosowachu 99 
za namjet, 20 běchu přećiwo tomu a 
28 so hłosa wzdachu). Zwěsćamy, zo 
bě rozsud demokratiski a zo bu samo 
dwójce tworjeny: jónu z přiwzaćom 
rozprawy zwjazkoweho předsydstwa a 
jónu ze schwalenjom formulowaneho 
wobzamknjenja.

Na tutym zakładźe budźemy nětko 
swoju dźěławosć jako legitimowana za-
stupjerka serbskeho luda pokročować.

Dawid Statnik, předsyda

Ominozny rozsud na hłownej zhromadźiznje?

„Společnost přátel Lužice“ (SPL), To-
waršnosć přećelow Serbow, pře wjedźe 
dnja 13. apryla 2013 w Serbskim 
seminarje w Praze swoju wólbnu 
zhro madźiznu. W swojej rozpraw-
je hódnoćeše předsyda dr. Petr Kaleta 
bohatu dźěławosć zańdźeneho lěta a 
naspomni mj. dr. wuspěšne předstajenje 
oratorija „Nalěća“ we Valdštejnskej 
zahrodźe w Praze z wjacorymi serbski-
mi chórami a SLA. „Běše to jónkrót-
ne a wulce kwalitatiwne předstajenje 
Serbow, njehladajo horcych lětnich 
temperaturow“, wón praji, wšitkim so-
buskutkowacym so wutrobnje dźakujo. 
Wažne za čestnohamtsce skutkowacu 

Wólby w Praze towaršnosć je tež zrěčenje wo zhromad-
nym dźěle, kotrež bu lětsa 8. měrca ze 
zarjadom Domowiny podpisane.   
Na wólbach předsydy bu jenički kan-
didat wobkrućeny. Je to dr. Petr Kaleta 
Ph.D., kotryž tutu wažnu funkciju hižo 
pjeć lět wukonja. Za jeho zastupjerjow 
pak buštaj nowaj čłonaj towaršnosće 
wuzwolenaj, a to slawistaj magistraj 
Stefan Pilát, sobudźěłaćer Słowjanskeho 
wustawa w Praze, a Josef Šaur, docent 
na Masarykowej uniwersiće w Brnje.
Towaršnosć přećelow Serbow ma 
cyłkownje 146 čłonow – wězo wosebje 
z Prahi, ale tež z Brna, Opola a Łužicy. 
Dalši nowy čłon SPL bu jednohłósnje 
přiwzaty; je to Clemens Škoda, referent 
Domowiny za kulturu a wukraj.  
Spočatk apryla dósta SPL dalše 

Dotalny předsyda wobkrućeny

rumnosće w přizemju Serbskeho semi-
nara, hdźež poskićuje so přećelam Ser-
bow tež móžnosć přenocowanja.   
 tekst a wobraz: Łu

Wjele zboža znowa wuzwolenemu předsydźe 
SPL Petrej Kaleće wupřa Clemens Škoda, 
kulturny referent Domowiny (wotprawa).

Ja cu w župnem pśedsedarstwje dojśpiś, 
až źěłamy ze wšyknymi, kótarež to 
kśě, gromaźe za dalejwuwijanje dolno-
serbskeje rěcy a kultury. Za to trjebamy 
transparentnosć, dowěru a wjasele pśi 
cesnoamtskem angažemenśe.

 

Som 18 lět bydlił w Budyšynje a som 
se w tom casu teke w Domowinje 
angažěrował. Tam nazběrane nazgón-
jenja cu wužywaś wósebnje za to, aby 
ako župne pśedsedarstwo Dolna Łužyca 
glědali teke na strony Górneje Łužyce. 
Cil jo, se cełkownje ako Domowina 
profilěrowaś, kótaraž dej wšake regio-
ny z rozdźělnymi wuměnjenjami a spe-
cifiskimi nazgónjenjami zastupowaś.   
 dr. Pětš Šurman, Chóśebuz

W mójom žywjenju – połowańskem a 
priwatnem – grajo serbstwo wjeliku ro-
lu: źěłam w Serbskem instituśe, reju jom 
w folklornem ansamblu. Pó casu pak 
som kśěła teke politiski něco wugbaś. 
Togodla som za župne pśedsedarstwo 
kandiděrowała. Za mnjo stej (baziso-
wa) demokratija a transparenca wjelgin 
wažnej. Žycym se wěcej transparence w 
Domowinje. Za to cu se zasajźiś.   
 Franciska Šulcojc, Chóśebuz 

Mój prědny zaměr ako cłonk pśed se-
dar stwa župy „Dolna Łužyca“ jo, až pó-
lěpšymy kontakty mjazy Dolnymi a Gór-
nymi Serbami, aby se wobnowił zmysl, až 
su Serby jaden lud, wšojadno, źož něch- 
 ten bydli. Bernd Pittkunings, Dešno

Z wjele idejami woplěwamy serbske 
wej sne tradicije a wužywamy pśi tom 
rad bogate kulturne póbitowanja Do-
mowiny. Ja by kśěła se za wšykne 
angažěrowaś, kenž njamógu tak der-
je abo nic wěcej tak derje serbski 
powědaś, aby se zasej wěcej z Domo-
winu identificěrowali a gjarde na swój 
póchad su, aby pó tej droze sami abo ze 
swójimi źiśimi zasej k serbskej rěcy na-
makali. Ines Schneider, Radowiza

Skšuśiś našu serbsku zgromadnosć Pozicije

Měto Nowak, nowy župan w Dolnej Łužyce  
 foto: G. Wieczorek

Swóju lětosnu głownu zgromaźinu jo 
pśewjadła Domowinska župa Dolna 
Łužyca z. t. dnja 12. apryla w Jan
šojcach. Mimo rozpšawy županki dr. 
Madleny Norbergoweje stej stojałej 
wulichowanje starego a wuzwólenje 
nowego župnego pśedsedarstwa w 
srjejźišću wjacora.
 
Pśedsedaŕ Domowiny Dawid Statnik jo 
tam gronił: „Staramy se wó zdźaržanje 
serbskeje rěcy – dolno- a górnoserbske-
je. Župa Dolna Łužyca jo wažny źěl 
Domowinskego źěła, toś se wóseb-
nje wjaselim, až jo źěło rozdźělone 
na tak wjele młode ramjenja. Cu se 
wuźěkowaś wšyknym doněnta aktiw-
nym za jich njewomucne, pilne źěło.“ 
Dr. Madlena Norbergowa, kenž jo była 
zachadne styri lěta županka, jo mógała 
w swójej rozpšawje na 
wjele wuspěchy Domo-
winskego źěła w Dol-
nej Łužycy pokazaś. 
Serbšćinu pótrjefjecy jo 
wóna groniła: „Trjeba-
my na kuždy pad hy-
šći wětšu akceptancu
serb  skeje rěcy w zja wno-
sći a samo zro zymliwu 
pre   zen cu serbskeje rěcy 
w regionje; mimo kultury 
w turizmje, góspodarstw-
je a regionalnej politice.“ 
Źěło młoźinskego ak -
tiwa jo pśedsta ji ła Jenifer 
Dünn bie rojc z Gór.: 

Baza župy Dolna Łužyca, to sćo wy, 
lube zastupniki towaristwow a Domo-
winskich kupkow! 
A wy sćo wjele na nogi stajili a z 
wja selim a energiju se wó serbstwo 
star ali. Mamy 19 kulturnych a tradi-
ciskich towaristwow z 913 cłonkami. 
Wopśimjeśe źěła jo pokazanje serb-
skich nałogow, tradicijow a tak su 
towaristwa wažna pódpěra teke za 
młoźinske kupki. Druge kulturne to-
waristwa pokazuju serbsku kulturu 
na wuběrnu wašnju na jawišćach we 
wokolinje a dalej. Wy wšykne sćo tak 
multiplikatory serbskego žywjenja! 
Domowinskich kupkow mamy w Dol-
nej Łužycy 31, z kótarychž stej dwě 
gano nowo k tomu pśišłej, na Górach 
a w Lubnjownje. Na Górach jo późěl 
młoźiny wjeliki. W Lubnjowje mě se 

spódoba, až kupka jo se wubrało jadno 
mě: „Jaskolicka“.Snaź by to teke ideja 
za te druge kupki było, se mě daś. Lic-
ba cłonkow Domowinskich kupkow 
dogromady jo: 696. Pódla tradicionel-
nych kupkow mamy 9 młoźinskich. 
W nich jo 397 młodostnych. Tak ma 
župa Dolna Łužyca dogromady 2006 
cłonkow. Z tym smy dalej nejwětša 
župa.
Zaměr župy jo, až wšykne něntejšne 
kupki a towaristwa źěłaju dalej. Comy 
samo dojśpiś, až w kuždej jsy a w 
kuždem měsće, kenž pśisłuša serbske-
mu sedleńskemu rumoju, wobstoj Do-
mowinska kupka abo towaristwo, ako 
za to serbske źěła. Wšuźi comy měś 
take serbske „gnězda“. (z rozpšawy 
doněntajšneje županki dr. Madleny 
Norbergoweje)

„Gło wna te ma na našych wobradowa-
njach jo było pśigótowanje zgroma dnych 
zarědowanjow, wótgło sowanje terminow, 
organizěrowanje mjazso bneje pódpěry 
a skšuśiś našu serbsku zgromadnosć, 
ako my hyšći dłujko njamamy, ale ako 
pśiběra.“ Wóna jo kritizěrowała mjazy
drugim šmarnjenje župneje pawšale.
Pó změstymi kontrowersnej disku-
siji su wuzwólili delegaty nowe žu pne 
pśedsedarstwo z 13 cłonkami. Nej-
wa  žnjejša nowosć pśi tom: Župa Dol-
na Łužyca ma nowego župana. Jo to 
34-lětny Měto Nowak z Chóśebuskeje 
Domowinskeje kupki, wjednik Chóśe-
bu skeje wótnožki Rěcnego centruma 
Witaj. Zastupny župan wóstanjo Harald 
Koncak z Turjeja a nowa pokładnica jo 
Karin Tšukowa z Dešna.
 M. Kóńcaŕ / B. F.

Źowća z Gór w swójich pyšnych narodnych drastwach, napšawo 
Jenifer Dünnbierojc, kenž jo tam lětosa Domowinsku kupku 
załožyła. foto: Helmut Matik

Wšuźi comy měś take serbske „gnězda“

Drastwiny źeń w Lubnjowje jo był rědny swěźeń ludowych drastwow

Pócesćenje Jurija Pěčki w Chóśebuzu

Kužde lěto ma Nimski zwězk drast-
wow z. t. swój wjerašk z jadnym dnjom 
drastwow. Ten jo se lětosa wótměł wót 
12.4. až do 14.4.2013 w błośańskem 
měsće Lubnjow.
Pśepśosyło k tomu jo Lubnjojske do-
mowinske towaristwo „Rubiško“ a jo 
teke pšosbu stajiło, až dostanjo dolno-
serbska swěźeńska drastwa drogotny 
titul „drastwa lěta 2013“.
Na drugem dnju togo wjeraška su se 
zmakali zastupni ki z tych 12 wót źě-
lenjow w Nim skej z něźi 40 dra stwami k 
delegatnej konferency w radnicy města. 
Pśedsedaŕ a druge su gódnośili slědne 
lěto a su jasnje wuzwignuli, až ludowe 
dra stwy su wjelgin wažne za identitu a 
zwězanosć z domownju. K tomu słušaju 
teke spiwy, reje, mamina rěc a dialekty. 
Take immaterielne pókłady njestoje w 
Nimskej hyšći pód šćitom, ale w Parisu 
su wóni pśistup Nimskeje k Unesco-
dojadnanjenju lěto sa juž pśigótowali.
Mjazy gósćami stej mimo krajneju 
ražcowu wokrejsowu OSL a LDS a 
Lubnjojskego šołty teke byłej pśedsedaŕ 
Domowiny Dawid Statnik a zastupny 
jadnaśel Domowiny Harald Końcak. 

Dnja 27. apryla 2013 by wóswěśił Jurij 
Pěčka, dłujkolětny wjednik Serbske-
je rozšyrjoneje wušeje šule a župan 
Chóśebuskeje župy, swój 85. narodny 
źeń. Bóžko wón njejo to mógł dožywiś, 
pśeto jo w starstwje 61 lět pó śěžkej 
chórosći wumrěł.
Na njogo su spominali pśi rowje na 

Chóśebuskem pódpołdnjowem kjar-
chobje mjazy drugim něgajšne cep-
tarje, źinsajšny župan a sobuźěłaśerje 
Domowiny. Christa Elina ako ceptar-
ka a pśijaśelka Pěčkojc familije jo 
pśedstajiła pśibytnym žywjenjoběg a 
zasłužby Jurija Pěčki. Wóna jo groniła, 
až jo pochadał z Górneje Łužyce, jo 
ako syn serbskego twarca na ludowu 
šulu chójźił, ako 16-lětny hyšći do wój-
ny musał a pó wójnje w Českej Lipje 
maturu złožył. Pón jo wón studěrował 
na ceptarstwo a jo zachopił ceptariś nej-
pjerwjej w Bukecach pla Budyšyna.
W lěśe 1952 jo wón dóstał nic rowno 
lažki nadawk załožyś jadnu serbsku 
wušu šulu w Dolnej Łužycy. Pśi tom 
źěle jo wón nazgónił wjele wótpokazan-
ja pśeśiwo tomu serbskemu how. Weto 
jo wón šulu ako serbske kubłanišćo 
natwarił a jo 30 lět dłujko jeje direktor 
był. Pśi tom jo se wón wjelgin starał 
wó to, až serbstwo, ze stawiznami, z 
kulturu, z ludowymi rejami a wósebn-
je z dolnoserbskeju rěcu, kšute městno 
we wucbje a w lichem casu wuknikow 
zabjerjo.
Ale Jurij Pěčka njejo jano direktor 
teje šule był a generacije młodych 

Wšykne su se wugronili za zdźaržanje 
serbskich kulturnych bogatosćow tek 
w formje drastwow. Ministaŕ dr. Woid-
ke jo informěrował, až Bramborska 
to serbstwo kšuśe spěchujo. Praktiski 
su to ned pokazali folklorna kupka 
„Łokaśina“ z Lubnjowa, chor „Łužyca“ 
z rědnymi ludowymi štuckami a towa-
ristwo „Rubiško“ z wjele wšakorakimi 
swěźeńskimi drastwami z Dolneje 
Łužycy. Mimo togo jo k wiźenjeju była 
w radnicy města wustajeńca wó Ser-
bach we Łužycy.
Ministaŕ dr. Woidke jo měł teke cesć 
wugroniś titul „Drastwa lěta 2013“ 
za dolnoserbsku swěźeńsku drastwu. 
Cłonki wót „Rubiška“ su gjarźe wustu-
pili z wjelerakosću wariantow dolno-
serbskeje drastwy z Wjerbnja, Raduša, 
Mósta, Bórkow a z Chóśebuza. Marti-
na Nowakojc wót Serbskego muzeja w 
Chóśebuzu jo pśedstajiła woglědarjam 
rozdźěle mjazy drastwami. Wót teje 
wjelebocneje bogatosći drastwow dajo 
něnto teke kšasny kalendaŕ za lěto 
2014. Pśiducy drastwiny źeń buźo w 
Schwarzwalźe. 
 Uta Henšelowa

serbskich wuknikow wukubłał, wón 
jo se teke angažěrował za wóžywjenje 
serbskego sebjewědobnja w Dolnej 
Łužycy. Wón sam jo był cłonk Do-
mowiny wót lěta 1945. Wósebnje ako 
župan Chóśebuskeje župy jo se wón 
wót lěta 1963 zasajźował, aby Dolno-
serby swóju narodnosć, rěc a kultu-
ru górjej źaržali. Pśi tom jo wón był 
teke dłujkolětny cłonk Zwězkowego 
pśedsedarstwa Domowiny.
Pśi nowem městnje jogo rowa, źož tek 
wótpócywatej jogo enkelsyna, jo se 
zagrał jogo nejlubšy spiw „Boleraz“. 
Cu se na tom městnje wuźěkowaś Elic 
familiji za dostojne spominanje na tu 
wažnu wósobu a prócowarja serbskego 
žywjenja w Dolnej Łužycy.

U. Henšelowa
regionalna powědarka Domowiny

Jurij Pěčka (1928 – 1989) foto: priwatne

Pśedsedarka towaristwa „Rubiško“ Andrea 
Pursche z wopismom wó wuznamjenjenju 
dolnoserbskeje swěźeńskeje drastwy ako 
„Drastwa lěta 2013“. Wóna chójźi burska we 
Wjerbańskej drastwje. Na głowje ma wóna 
staru wariantu teje swěźeńskeje drastwy. 
Lapa njejo wušywana, ale z mustrowanego 
žyźa. Take śańke tkaniny su byli wjelgin wo-
blubowane w 30tych lětach zajźonego stolěśa 
a su se teke wužywali za šorce.  
 foto: towaristwo „Rubiško“/Uwe Bradtke

W digitalnym wudaću 

„Naša Domowina“ 

namakaće přino škaj wo 

folklornym festiwalu a wo 

kubłanskej syći PONTES.

PODAWKI A POKAZKI

W juniju chce Domowina – Zwjazk 
Łužiskich Serbow swoju nowu web-
stronu do syće stajić. Wulke lipowe 
łopješko na hłownej stronje pokazuje 
na zhromadnosć serbskich towarstwow. 
Nowe funkcije su na přikład pytanje wob-
sahow, mediateka a protyka. Nětko steji 

tež wobłuk naprašowanjow předsydźe a 
zwjazkowemu předsydstwu (na stronje 
pod „forum“) bóle w srjedźišću. Wose-
bje pak chce natwarjena syć župam a 
nadregionalnym towarstwam platformu 
skićeć, zo bychu swoje wobsahi wozje-
wjeli. Cl. Škoda

Tež lětsa maja so zaso zasłužbne 
wo soby z Mytom Domowiny, My-
tom Do mowiny za dorost a Če stnym 
znamješkom Domowiny wuzna-
mjenić.
Z mytom maja so wosoby počesćić, 
kotrež so zaměrnje a wuspěšnje za 
zachowanje a wozrodźenje serbskeje 
kultury, wosebje pak serbskeje rěče, 
zasadźuja. Z Mytom za dorost wu-
znamjeni so młodostna/y abo skupina, 
kotraž/yž so na wusaho wace wašnje 
za swój lud angažuje. Z Čestnym 
znamješkom Domowiny připóznawaja 
so zasłužby w towar stwowym dźěle, 
zwoprawdźace program a směrnicy 
Domowiny.
Prosymy čłonow župow, towar stwow 
a jednotliwcow, zo bychu namjety 
za wuznamjenjenje hač do 30. junija 
2013 zarjadej Domowiny w Budyšinje 
sposrědkowali. Namjet móžeće tež z e-
mailku pósłać na clemens.skoda@sor-
ben.com. Namjety měli wobsahować 
biografiske daty a jadriwe wopisanje 
skutkowanja mytowaneho. 

Erntefest in Groß Lieskow um 1950/žnjowny swěźeń w Liškowje wokoło 1950 foto: priwatne

Pśepšosenje na 16. źeń wótbagrowanych serbskich jsow
Einladung zum 16. Gedenktag für abgebaggerte Dörfer

am 8.6.2013, 14 Uhr, für Groß Lieskow/Liškow
Domowina-Zwězk Łužyskich Serbow z. t. a wósebnje Domowinska župa 
Dolna Łu žyca z. t. pśepšosyjotej na 16. źeń wótbagrowanych serbskich jsow. 
Wopomnjeśe buźo na gruntach něgajšneje gmejny Liškow (Groß Lieskow).

Wšykne něgajšne wobydlarje Liško-
wa, ale teke Liškowka a Tšaw nice 
rowno tak ako dalšne gósći su na 
wótwórjenje nowego wopomnišća 
wjelgin wutšobnje pśepšosone. Wót-
jězd buźo zeger 13.00 góź. wót góst-
nego parkowanišća wugloweje jamy 
Janšojce/Chóśebuz pódołnoc (Tage-
bauanlagen Tagebau Jänschwalde 
bzw. Cottbus-Nord pśi droze B97 z 

Gu bina k awtodroze A 13). 
Alle ehemaligen Einwohner von 
Groß Lieskow, aber auch von Klein 
Lieske und Tranitz und weitere Gäste 
sind zur Einweihung der neuen Ge-
denkstätte herzlich eingeladen. Die 
Teilnehmer treffen sich um 13 Uhr 
auf dem Parkplatz Tagesanlagen/Ta-
gebau Jänschwalde, wo die Weiter-
fahrt organisiert wird.

program sobotu 8. junija 2013 zeger 14.00 góź. – wótwórjenje a wuwitanje
• nagrono pśedsedarja Domowiny Dawida Statnika
• nagrono jadnogo něgajšnego wobydlarja Liškowa
• póstrowne słowa
• wuswěśenje wopomnjeńskego kamjenja
• cerkwinske žognowanje – faraŕ n. w. D. Schütt
• wótekšyśe informaciskeje tofle a sajźanje lipy

Domowina z nowej internetnej stronu

Namjety zapodać

X. Mjezynarodny folklorny festiwal „Łužica 2013“
X. Internationales Folklorefestival „Lausitz 2013“
11.7. Budyšin/Bautzen
12.7. Hochoza/Drachhausen
13./14.7. Chrósćicy/Crostwitz
www.folklorefestivallausitz.de

Župa „Michał Hórnik“ a Domowin-
ska skupina Njebjelčicy přeprošujetej 
wšitkich lubowarjow serbskeho 
spěwa na spěwny wječor pjatk, 5. 
julija, do Njebjelčic. Započatk je w 
19.30 hodź. na swjedźenskej łuce „Při 
haćinkach“. Wječor so ze wšelakimi 
programowymi dypkami wobru-
bi, zhromadne spěwanje pak steji 
w srjedźišću. Wo ćělne derjeměće 
budźe postarane.

Chór Meja přeprošuje wšitkich zajim-
cow na swój tradicionelny lětni kon-
cert njedźelu, 7. julija, na zahrodźe 
při Starej cyrkwičce w Radworju. 
Wot 15 hodź. poskići so swačina. 
Koncert zahaji so w 16 hodź. Pro-
gram wuhotuja Mejenjo lětsa znowa z 
hosćimi, mjez kotrymiž budźe skupi-
na Wólbernosće.

Přeprošenje na spěwny 
wječork

Lětni koncert w Radworju

PONTES je hranicy přesahowaca ku
błan ska syć w Euroregionje Nysa. Nasta 
zhromadnje z 71 dalšimi wuknjacymi 
regionami w lěće 2002; Zwjazkowe 
ministerstwo za kubłanje a slědźenje 
je PONTES wot 2002 hač do 2007 we 
wobłuku programa Wuknjace regiony – 
spěchowanje syćow podpěrało.
Zaměr tutych wuknjacych regionow 
je spěchowanje najwšelakorišich ini
ciatiwow wuknjenja čas žiwjenja. 
Njeńdźe tu potajkim jenož wo čas 
kubłanja w pěstowarnjach a šulach, ale 
wo najwšelakoriše kubłanske poskitki 
za wšě generacije. Nošerjo kubłanja w 
hraničnej kónčinje třoch krajow tu pola 
nas, a to w Zhorjelskim a Budyskim wo
krjesu, su sebi při tym wosebity nadawk 
stajili: nadawk zeznajomnjenja ze suso
dom. Za spjelnjenje tutoho nadawka su 
akterojo šěroku syć partnerow natwarili. 
Mjez syłu najwšelakorišich partnerow 
su mjez druhim firmy bao Gmbh, ABS 
Robur tzwr Žitawa, Eurošuli Zhor
jelc/Žitawa, Wysoka šula Žitawa/Zho
rjelc (FH), Marketingowa towaršnosć 
Hornja ŁužicaDelnja Šleska zwr, Sak
ska kubłanska agentura, kubłanski 
centrum IHK Drježdźany, regionalna 
pobočka Žitawa. W Mjezynarodnym 
zetkawan skim centrumje we Wostrow
cu zaměstnjena agentura PONTES jako 
zarjad přistajenych dźěła bjez wuwzaća 
na zakładźe projektoweho spěchowanja. 
PONTES rě ka móst, mosty twarić. 
Husto słyšimy přispomnjenje abo sami 
zwěsćamy, zo smy jako Serbja móst 
k našim słowjanskim susodam. Ru nje  
tohodla njesměmy so prócowanjam 
hraničneje kónčiny zawrěć, chcemyli so 
susodam bližić, so mjez sobu zeznawać, 
rěč susodow nawuknyć atd. Wot lěta 
2004 skutkuje Domowina jako projek
towy partner w syći sobu a wot lěta 2007 
je z čłonom a kooperaciskim partnerom 
tuteje syće. Wusahowacy projekt zhro
madneho dźěła w zajimje nawuknjenja 
a sposrědkowanja štyrjoch susodnych 

rěčow (čěšćiny, pólšćiny, němčiny a 
serbšćiny) a kulturow Euroregiony Nysa 
běše w lěće 2007 mjezynarodna konfe
renca z temu „Z imersiju wuspěšnje k 
wjacerěčnosći w Euroregionje Nysa“ 
w Smochćicach. Hłowny zaměr konfe
rency běše dopokazać trěbnosć běžneho 
přechoda wot pěstowarnje do zakładneje 
šule a dale, zo bychu dźěći nowu rěč 
wuspěšnje nawuknyli.
W zhromadnym dźěle pedagogow ze 
wšěch štyrjoch rěčnych rumow nasta 
2008 prěnja wersija štyrirěčneje wuk
njenskeje hry „Pytanje pokłada“ k 
wužiwanju w swobodnym času, kotraž 
bu pozdźišo za rěčnu wučbu dale kwa
lifikowana a kiž so mjeztym w něhdźe 
500 dźěćacych přebywanišćach a šulach 
euroregiony wuspěšnje wužiwa.
Z tym, zo je so Domowina aktiwnje 
na fachowych wuměnach a mjezyna
rodnych konferencach wo kubłanskich 
prašenjach we wjacerěčnych rumach 
wobdźělała, wuwi so krute partner stwo 
Domowiny z hranicy přesahowacej kub
łanskej syću PONTES. Dalši wuslědk 
zhromadneho skutkowanja je wuwiće 
certifikata w štyrjoch rěčach za wo
sebite kompetency w euroregionje, to 
rěka, wosebite znajomosće w rěčach 
susodow, znajomosće wo stawiznach, 
geografiji a politiski poměrach w tutych 
třoch kra jach, wobdźělenje na hranicy 
přesahowacych projektach a wuměnach 
atd. Tutón certifikat spožča so w třoch 
schodźenkach: za kła dnym, srje dź   nym a 
dwě maj hor nimaj scho
dźen  ko maj. 
Mjez tym bu wjace hač 
260 cer ti fi ka tow pře
po  da tych, a to 96 króć 
něm ski, 44 čě ski, 63 pól
ski a 58 serbski.
Certifikaty su wšitcy třo 
prezidenća Euroregiony 
Nysa pod  pisali. Kónc 
ju trownika přepodaštej  
čě ska generalna kon
sulka w Sakskej, Jar mi la 
Krejčíková a dr. Hilža Eli
na 47 šulerjom Serbske
ho gymna zi ja a Serb skeje 
srje dź ne je šu   le Budyšin 
tutón certifikat pře wa  žnje 
w srjedźnym schodźenku.  
Z tym hódnoćachu so 
zna jomosće šulerjow w 
čěšćinje a serbšćinje. 

Za wosebite zasadźenje w zmysle zhro
madnosće w euroregionje nasta certifikat 
„čestny pósłanc kompetentni4“. Dotal bu 
sydom čestnych pósłancow pomjeno
wanych, a to ze wšěch štyrjoch rěčnych 
rumow. Jich wosebity nadawk a narok 
je šěrjenje mysle wobknježenja susod
nych rěčow, wo kompetencach ze suso
dami so wuměnić a skutkować. Zdobom 
wobdźěleja so na přepodaću certifika
tow. 
Sobudźěło Domowiny w kubłanskej syći 
je zasadnje k wjetšemu připóznaću serb
skeje rěče wjedło. Serbja su w zašłych 
lětach přez wobstajne a jadriwe sobudźěło 
w syći aktiwnje jako móst k słowjanskim 
susodam skutkowali a mjezsobnosći su
sodow w třiróžku krajow a štyrirěčnym 
rumje přinošowali. Nadźijamy so na 
dalše wuspěšne zhromadne skutkowanje 
w přichodźe. dr. Hilža Elina

Certifikaty „Kompetentni4“ za kompetencu w susodnych 
rěčach a znajomosće stawiznow, žiwjenja a kultury susodnych 
krajow w Euroregionje Nysa dósta dnja 26. apryla 38 šulerjow 
7. do 10. lětnika Serbskeho gymnazija a 9 šulerjow Serbske-
je srjedźneje šule Budyšin. Tute přepodaštej jim generalna 
konsulka Čěskeje republiki Jarmila Krejčíková z Drježdźan 
a serbska čestna pósłanča Euroregiony Nysa dr. Hilža Elina 
(wotprawa).  foto: Katja Liznarjec

KUBŁANJE

Hranicy přesahowaca kubłanska syć „PONTES – wuknyć w Europje a 
za Europu“ a Domowina



MJEZYNARODNY FOLKLORNY FESTIWAL ŁUŽICA

Dźesaty raz su lětsa kulturne skupiny 
ze wšeho swěta z hosćom Serbow we 
Łužicy, hdyž wotměje so wot 11. hač 
do 14. julija w Budyšinje, Hochozy a 
Chrósćicach mjezynarodny folklor
ny festiwal „Łužica“. Hižo cyłe lěto 
přihotowanski wuběrk jubilejny po
dawk přihotuje. 
Nimo mnohich kulturnych skupin a 
ansamblow z Łužicy su mjez druhim 
skupiny ze Słowakskeje, Awstriskeje 
a Letiskeje připrajili – někotre widźiće 
na tutej stronje. Organizatorojo wje
sela so wosebje tež na kulturne ćělesa 
ze zamórskich krajow kaž Kanady, 
Indiskeje a Awstralskeje. Tež zhro
madne dźěło z mjezy přesahowacym 
projektom RML2future je dojedna
ne. Projektownicy běchu hižo na ko
parskich mišterstwach „EUROPEADA 
2012“ kam panju za wjacerěčnosć w 
Europje startowali. Folklorny festiwal 
chce na mnohotu rěčow a kulturow 
pokazać a k dorozumjenju mjez ludami 
přinošować.
Sakski ministerski prezident Stani
sław Tilich přewozmje patronat 
X. mjezynarodneho folklorneho festi
wa la „Łužica“, za zarjadowanje w 
delnjołužiskej Hochozy pak nutř ko w
ny minister Braniborskeje dr. Dietmar 
Woidke. fota: ansamble

Wutrobnje witajće k nam 
na X. mjezynarodny 

folklorny festiwal 
„Łužica“ 

Rhydham z Indiskeje

Zespół Pieśni i Tańca Kaszuby z Pólskeje

O‘Shea-Ryan Irish Dancers z Awstralskeje

Les Mutins de Longueuil z Kanady

Poljanci z Gradźišća w Awstriskej Ayarik z Jakutskeje

Folklorny ansambl Jurošik ze Słowakskeje

